
INTRODUSAUN  

Relatóriu ida-ne’e halo haktuir ba Artigu 13 Lei Fundu Petróleu nian ne’ebé 

ejize Banku Sentrál atu relata kona-ba rendimentu no atividade sira Fundu 

Petróleu Timor-Leste nian, refere ba relatóriu ida-ne’e nu’udar Fundu selae 

kondisaun ne’e sujere oin seluk. 

Referénsia monetáriu sira hotu iha relatóriu ida-ne’e bazeia ba dolar Estadus 

Unidus Ameríka nian nu’udar moeda ofisiál Timor-Leste nian.  

Enkuantu esforsu hotu halo atu asegura informasaun ne’ebé lolos (akurat), 

maibe informasaun sira ne’e seidauk halo verifikasaun konta (audit) ou 

analiza housi auditoria independente, tamba ne’e sujeitu ba alterasaun karik 

iha sei inklui iha relatoriu sira tuir mai.  

 

SUMÁRIU EZEKUTIVU 

Fundu Petróleu ne’e forma housi Lei Fundu Petróleu nian ne’ebé promulga 

iha 3 Agostu 2005, no altera iha loron 28 Setembru 2011. Lei ne’e fó 

responsabilidade ba Banco Central de Timor-Leste (BCTL) hodi hala’o jestaun 

operasional ba Fundu ne’e. 

Relatóriu ida ne’e kobre ba períodu housi 01 Outubru to’o 31 Dezembru 

2023. 

Númeru estatístika importante iha trimestre ne’e nian inklui: 

• Kapitál Fundu iha trimestre ida ne’e mak billiaun $18.252 no ba 

trimestre anterior mak billiaun US$17.521. 

• Osan kontadu brutu Fundu nian tama housi konribuisaun kontribuinte, 

realeza (royalties) no reseitas seluk hamutuk mak milliaun $16,337. 

• Osan ne’ebe sai housi fundu durante trimestre ne’e mak millaun 

$302.064. Transfere ba Orsamentu Estadu mak milliaun $300 no 

millaun $2.064 ba kustu jestaun nian. 

• Lukru/lakon durante trimestre ne’e hamutuk billiaun 1.015 reprezenta 

housi rendimentu Fundu 5.86%. Rendimentu Investmentu merkadu 

finanseiru 6.06% kompara ho rendimentu referénsia 6.11%. 

 

Dezempenhu Fundu trimestre ne’e inklui rendimentu klase relativu 

patrimoniu hanesan tuir mai ne’e:  

1. MANDATU JESTAUN FUNDU NIAN 

Revizaun ba akordu jestaun inklui mandatu investimentu foun entre Ministériu Finansas ho Banku 

Sentrál Timor-Leste nian asina iha 25 Juñu 2009. Anexu husi akordu gestaun alteradu 

posteriormente hodi refleta investimentu aktual.  

Hahu iha 1 Novembru  2020, Instrumentu Dívida Privada separadu ona husi  investimentu merkadu 

finanseiru. Hahu iha 01 Jullu 2021, Investimentu Merkadu Finanseiru halo segmentasaun ba karteira 

Liquidus no karteira kresimentu. Tuir mandadu investimentu foun alteradu nia referénsia total fundu  

ba fulan Dezembru 2023 mak sumariza hanesan tuir mai ne’e:    

2. EVOLUSAUN MERKADU NIAN DURANTE TRIMESTRE NE’E  

Moda Makroekonómiku Globál 

 

1) Merkadu Traballu no Kresimentu Ekonómiku 

• Kresimentu ekonómiku globál tuir estimasaun sei lao neineik iha tinan 2024, afetadu husi 

polítika monetária ne'ebé rigorozu no kondisaun finanseira ne'ebé maka restriktivu. 

• Ekonomia Estadus Unidus nian prova katak reziliente liu husi estimasaun iha tinan 2023, tanba 

suporta husi poupansa konsumedores ne’ebé maka’as durante pandemia. Dadus kona-ba 

empregu ba fulan Dezembru husi Estadus Unidus fornese deskrisaun ne’ebe variadade 

hanesan 216,000 empregu foun ne'ebé kria durante fulan ida-ne'ebo’ot liu numeru konsensu 

175,000. Maske nune'e, dadus kona-ba empregu ba fulan Outubru no Novembru hetan 

revizaun tun hamutuk 75,000, ne'ebé rezulta ba aumentu média empregu ne'ebé lentu liu iha 

fulan tolu nia laran dezde 2021. Taxa dezempregu la muda iha 3.7%. 

 

2) Inflasaun no Polítika Monetaria 

• Inflasaun iha merkadu dezenvolvidu sira tun tanba presu enerjia tun, taxa-de jurus ne'ebé aas, 

no normalizasaun iha kadeia de abastesimentu. Maske nune'e, inflasaun prinsipál ne’ebé esklui 

hahan no presu enerjia nian, prova ona sai ríjidu liu iha maioria merkadu sei aas liu alvu banku 

sentrál nian. Índise presu konsumidor prinsipál (IPK) iha Estadus Unidus sa'e husi 3.1% ba 3.4% 

iha Dezembru, hakat liu estimativa hamutuk 3,2%. Maske nune'e, inflasaun prinsipál, ne'ebé 

esklui presu ai-han no enerjia tun husi 4% ba 3.9% iha fulan ne'ebé hanesan, maibé aas liu 

espetativa hamutuk 3.8%. Aleinde ne'e, PKE prinsipál (medida inflasaun preferidu husi Fed) tun 

ba 3.2% iha fulan Dezembru husi 3.5% iha fulan anterior. Inflasaun ne'ebé mosu iha fulan 

Dezembru hatudu katak banku sentrál nia misaun atu hatun hikas inflasaun ba ninia alvu 2% 

seidauk bele atinji. Minutas sira husi enkontru foun ne'e hatudu katak ofisiál balun husi Federal 

Reserve  hatudu preokupasaun katak redusaun inflasaun ne’ebe kontribui husi kadeia 

abastesimentu no fornesimentu traballu bele remata ona. Tanba ne'e, esforsu atu redúz 

inflasaun haktuir alvu banku sentrál nian presiza atinji ho kondisaun monetáriu ne'ebé restritivu 

liu. 

• Inflasaun iha zona euro mós tun ba 2.4% iha Dezembru, besik atinji alvu husi Banku Sentral 

Europeia (BK) 2%. Tanba ne'e, BCE la halo mudansa ba taxa de jurus iha sorumutu Dezembru 

no rekoñese katak inflasaun parese diminui. Ofisiál sira husi BCE la fó indikasaun ruma katak 

sira sei hahú hakmaan polítika monetária iha rejiaun ne'e maske relata katak kresimentu 

ekonómiku iha rejiaun ne'e tun 0.1% iha trimestre terseiru tinan 2023. 

• Iha Azia laran tomak, dadus ekonómiku Xina nian variadade iha Dezembru tanba produsaun 

industriál (4.6%) no fa'an retallu pozitivu, kresimentu investimentu negativu (-11%), ho bareira 

boot mai husi setór imobiliariu. Moda deflasaun kontinua iha Xina ho IPK tun 0.2% no indise 

presu produtor tun 2.6% y/y iha Novembru. Iha parte seluk, inflasaun iha Japaun mak 3.8% iha 

fulan Novembru sei aas liu husi alvu Banku Japaun nian maibé kontinua tun hodi reflete presu 

moderasaun iha produtus ai-han. 

 

Mercado Accionistas Mundiais 

1) Índise Mundial MSCI 

• Presu asoens globál iha fulan rua ikus ne'e rekopera makaas kauza husi espetativa banku 

sentrál sira sei hahú hakmaan sira-nia polítika monetária iha 2024. Espetativa ida-ne'e bazeia 

ba númeru inflasaun ne'ebé lansa ona, ne'ebé hatudu inflasaun iha nasaun sira ne'ebé 

dezenvolvidu iha tendendia tun to'o tinan 2023 nia rohan. Índise asoens mundiál MSCI nian sae 

liu 4% iha Dezembru no aumentu maizumenus 11% iha trimestre refere. Montante ba aumentu 

presu asoens observa mos Iha fulan Dezembru tamba asoens ki’ik sira iha sorte diak liu iha 

fulan Dezembru tanba índise empreza ki'ik sira-nian, Russell 2000 rejista aumentu hamutuk 

12%, kompara ho índise S&P 500 hamutuk 4%. 

• Merkadu asoens iha rejiaun Europeia sira ne'ebé sukat husi índise MSCI Europa relata katak 

hetan aumentu 3.18% iha fulan Dezembru no 6.11% iha trimestre ne'e, aprezenta dezempeñu 

ne’ebe ki’ik liu kompara ho índise globál MSCI nian ba períodu ida ne’eba. 

• Iha merkadu Azia Pasifiku no merkadu emerjente sira, índise AU MSCI Australia nian rejista ona 

lukru hamutuk 7.35% iha Dezembru, ne'ebé dezempena diak liu merkadu dezenvolvidu sira 

seluk. Índise MSCI ba merkadu emerjente mós relata retornu pozitivu ba trimestre ne’e 

 

2) Dezempenu fatór ekidade 

• Dezempeñu asoens pozitivu iha setór hotu-hotu, maibé emtermus fatór sira, ninia dezempeñu 

sira-ne’e variadade durante períodu relatoriu nian. Índise Valor Mundial MSCI sa'e 5.24% 

kompara ho índise kresimentu mundiál MSCI (4.40%) no índise kualidade (4.92%). Maske 

nune'e, ba trimestre ida-ne’e, asoens sira ba fatór kresimentu (13.20%) no kualidade (12.45%) 

dezempeñu diak-liu valor fatóres ba asoens sira (8.75%) ho marjen ne’ebe bo’ot, ne'ebé reflete 

dezempeñu estraordinariu husi asoens hitu ne’ebe konsidera nudar asoens prinsípal iha setór 

informasaun no teknolojia durante tinan tomak. Tendénsia ida-ne'e kontribui ona ba dezempeñu 

pozitivu husi mandatu asoens Fundu Petroliferu nian ba périodu ida-ne'e. 

Grafiku 01 Movimentu indise asoens principais (USD)  

 

 
 

Mercado obrigacionistas, incluindo os Titulus do Tesouro dos EUA  

 

1) Títulus Soberanu Global – Merkadu Dezenvolvidu Deit 

• Rendimentu husi títulus soberanu globál sira-nian la inklui Estadus Unidus enjeral tun durante 

trimestre ne’e, ne'ebé aliña ho tendénsia globál. Gilt Tinan 10 Reinu Unidu nian tun husi 4.4% 

iha inísiu trimestre ba 3.5% iha trimestre nia rohan. Iha tempu hanesan, rendimentu husi 

governu Alemaña ba tinan 10 Alemana nian hetan redusaun husi 0.80 pontus persentajem, 

termina tinan ida-ne'e ho 2.0%. Redusaun iha rendimentu tezouru iha nasaun hirak-ne'e reflete 

espetativa katak kresimentu ekonómiku ne’ebe lentu no reduzaun iha movimentu inflasaun sei 

fó dalan ba banku sentrál sira atu hakmaan polítika monetária. Rendimentu husi tezouru ne'ebé 

tun iha nasaun hirak-ne'e rezulta dezempeñu pozitivu ba mandatu ex-U.S. titulus soberanu 

global Fundu Petroliferu nian. 

 

2) Merkadu Tezouraria Estadus Unidus nian inklui Títulus ne’ebé protejidu husi Inflasaun 

Tezouraria 

• taxa husi instrumentu titulus Tezouraria EUA ho durasaun hotu-hotu tun, ho taxa instrumentu ho 

durasaun tempu badak tun liu kompara ho tax instrumentu tezouru. Taxa titulus  tezouru EUA 

nian tinan-10 tun husi 4.6% ba 3.9% iha trimestre ida-ne'e, enkuantu rendimentu Tezouru tinan-

2 termina iha trimestre ida-ne'e ho taxa 4.2%, tun husi 5.0% iha trimestre anterior. Redusaun 

taxa titulus tezouru husi durasaun refleta espetativa katak banku sentral sei hahú hatún taxa de 

juru iha tempu badak. Ida ne'e aliña ho espetativa ne'ebé boot katak nivel kontrolu iha polítika 

monetária ne'ebé oras ne'e daudaun iha, sei hamosu resesaun ekonómika, maibé ho previzaun 

tempu ne'ebe seidauk klaru. Rezerva Federal Estadus Unidus nian halo revizaun ba ninia 

sumáriu kona-ba projesaun ekonómika sira durante sorumutu iha Dezembru, ne'ebé hatudu 

katak FED iha estimasaun taxa de jurus sei iha reduzaun dala tolu iha 2024. Redusaun iha taxa 

titulus tezouru nian foin dadauk ne’e hamenus tiha abilidade instrumentu rendimentu fixu nian 

atu satán redusaun presu asoens nian.  

 

3) Kurva Rendimentu (yield curve) EUA 

• Kurva rendimentu Estadus Unidus nian nafatin inverta, ne'ebé signifika katak taxa tezouru 

titulus sira iha tempu badak a’as liu fali kompara ho taxa titulus sira iha tempu naruk. Maske 

nune'e, diferensia entre  taxatitulus Tezouru ho durasaun tinan-10 no tinan2, ne'ebé investor 

monitorizadu maka’as menus tan tanba taxa husi titulus ho durasaun tinan--2  tun 0.79% 

kompara ho titulus tinan-10  ne’ebe tun 0.69% iha trimestre ida-ne'e. Movimentu husi taxa 

titulus tezouru ho durasaun tempu naruk reflete sentimentu kona-ba kondisaun ekonómika iha 

futuru. Tanba ne'e, movimentu iha trimestre ida-ne'e bele mos reflete perspetiva ekonómika 

ne'ebé ladun diak no espetativa husi banku sentrál atu hakmaan polítika monetária. 

 

Grafiku 02 Tinan 10 rendimentu titulus soberano global 

3. JESTAUN DURANTE TRIMESTRE NE’E 

 
Objetivu 

 
Banku Sentrál nu’udar jestór operasionál ba fundu ne’e implementa mandatu investimentu liu housi 

jestór  internal nomós jestór  external. 

Tabela tuir mai indika oinsa mak mandadu investimentu ninia implementasaun. 

 
 

Osan ne’ebé  tama mai fundu ne’e investe ka aloka ba investimentu liu housi jestór  externa tuir 

tempu ne’ebé terminadu, no Banku Sentrál akuntabel ba retornu tuir investimento “overnight” nian.  

 

Implementasaun Operasional 

 
Alokasaun Kapitál fundu nian tuir mandatus ne’ebé iha to’o trimestre ida ne’e mak hanesan tuir mai 

ne’e:  

4. DEZEMPENHU PORTOFOLIU  

 
Iha seksaun ne’e nia laran sei iha tabela no grafiku ne’ebé sei deskrebe rendimentu kona-ba fundu 

nian.  

 

Nota tuir mai ne’e tenta atu ajuda interpreta informasaun sira ne’ebé mak iha. 

 

• Númeru persentajen hatudu kona-ba retornu mak fundu hetan, no kompara nia rezultadu ho 

pontu referénsia. Pontu referénsia representa estratéjia investimentu ne’ebé estabelese 

housi Ministériu Finansas no uza hanesan objetivu hodi sukat dezempenhu investimentu 

aktual nian. Pontu referénsia Ministériu nian ba mandatu fundu mak deskrebe uluk ona iha 

tabela 3 relatoriu ida ne’e.  

 

• Excessu mak diferensa (mesmu negativu) entre pontu referénsia ho portofoliu. Jeralmente 

portofoliu ida-idak no nia pontu referénsia sei responde ho maneira  ne’ebé mak hanesan ba 

movimentu iha merkadu finanseiru. Excessu ka diferensa ne’e jeralmente akontese tamba 

pontu referénsia ne’e rasik la rekonhese ka la inklui presu tranzaksaun iha títulus no tamba 

atual portofoliu nia laran iha deferente mixtura instrumentus finanseiru ba pontu referénsia.  

 

PORTOFOLIU GLOBÁL    

 
Iha trimestre ne’e total kapital fundu mak  billaun US$18.252 hanesan tuir mai ne’e:  

 

 

      Balansu ne’e investe iha patrimoniu finanseiru sira mak hanesan tuir mai ne’e:  

Rendimentu liquidu ba trimestre ida ne’e mak tuir mai ne’e:  

 

 

Dezempenhu fundu nian kompara ho Sasukat Globál durante períodu ne’ebé hanesan mak 

hatudu iha gráfiku tuir mai ne’e.  

Grafiku 03 Total Dezempeñu Fundu   

Grafiku 04 Total Dezempeñu Investimentu Merkadu finanseiru 

 

 

 

 

Karteira Liquidus 

Dezempenhu investimentu iha rendimentu fixu ba trimestre ne’e inklui dezempeñu jestór  

ne’ebé responsabiliza ba investimentus, mak hanesan tuir mai ne’e:  

 
 

Karteira Kresimentu 
 

Dezempenhu investimentu iha asoens intenasionais nian ba trimestre ne’e inklui dezempeñu 

jestór  ne’ebé responsabiliza ba investimentus, mak hanesan tuir mai ne’e: 

Instrumentu Devida Privada para Operasaun Petroliu 

Dezempeñu investimentu iha instrumentu divida privada ba Operasaun Petroleiu nian ba trimestre 

ne’e inklui dezempeñu jestór ne’ebé responsabiliza ba investimentu, mak hanesan tuir mai ne’e: 

 

 

5.  GASTU JESTAUN NIAN   

Durante trimestre ne’e reduz ona housi fundu hamutuk US$2.064 million hodi kobre kustu jestaun 

operasionál nian.   

Kustus ne’e kobre servisu mak hanesan tuir mai ne’e:  

6. TRANSFERENSIA HOUSI FUNDU PETRÓLEU NIAN 

Haktuir ba artigu 7.1 housi Lei Fundu Petróleu, transfere housi fundu ne’e só bele halo ba kréditu 

housi konta úniku Orsamentu Estadu nian. Durante trimestre ne’e halo ona tranferensia milliaun -

$300 housi fundu ba Orsamentu Jeral Estadu nian.   

 

 

7. KOMFORMIDADE 

Banku Sentrál afirma deklarasaun tuir mai ne’e relasiona ho konkordansia mandatu ne’ebé simu 

housi Ministériu Finansas. 

Instrumentu Kualifikadu 

Fundu ne’e investe iha instrumentu kualifikadu nian ba universu investimentu ne’ebé espesifika iha 

mandatu ba tempu tomak durante trimestre ne’e. 

Durasaun Modifikadu 

Durasaun modifikadu housi portofoliu fundu nian mantein iha mandatu nia laran durante trimestre 

ne’e.  

Tracking Error 
Traking error fundu nian iha mandatu nia laran durante trimestre ne’e. 

Jestaun esterna 

Banku Sentrál simu reprezentasaun housi jestór externa, katak investimentu jestór externa iha hela 

mandatu nia laran durante trimestre ne’e.  

Audita Interna 

Haktuir ba fornesimentu Artigu 22 housi Lei fundu Petróleo nian númeru 9/2005 katak presiza 

Auditór Internál Banku Sentrál nian atu hala’o verifikasaun - konta housi fundu nian kada fulan 

ne’en. Auditór Internál hala’o ona verfikasaun to’o trimestre 30 de Juñu 2023. 

 

8. INFORMASAUN FINANSEIRU 

Informação finanseiru tuir mai ne’e aprezenta ho objetivu atu asiste Ministra hodi revista (review) 

dezempenhu Fundu Petróleu nian nu’udar estabelese ona iha relatóriu ida-ne’e. Númeru sira-ne’e 

seidauk halo verfikasaun-konta (audit). 

Nota:  Valor justu dívida privada iha dezembru 20222 mak milaun US$560,76.  Valor ia ne’e reflete mós iha valuasaun dezembru  

2022 nian no balansu inisial iha janeiru 2023 nian. Valos justu ida ne’e sei utiliza mós iha dezembru 2023 nian no sei ajusta 

wainhira valuasaun ba 2023 nian finaliza ona.  

 Nota:   Politika kontabilidade no metodu kalkulasaun hodi prepara númeru sira iha leten hanesan mos metodus 

ne’ebé uza iha mais resente informasaun finanseiru anual Fundu Petróleu nian. 

 

 

 

Dili, 29 Janeiru 2024   

 

 

      

 

Sara Lobo Brites  Helder Lopes 

       Vise Governadóra    Governadór  


